
1/1

Katrínartún 2
105 Reykjavík

landsvirkjun.is
+354 515 90 00

Skrifstofa stefnumótunar og innleiðingar
Umhverfis-, orku og loftslagsráðuneytið
Skuggasundi 1
101 Reykjavík

Reykjavík, 18. október 2023
E-2023-249/00.11

Umsögn varðandi þjónustugjöld Orkustofnunar

Vísað er til máls nr. 184/2023 sem auglýst er til umsagnar í samráðsgátt stjórnvalda. Um er að ræða áform 
um lagasetningu er varðar heimild Orkustofnunar til töku þjónustugjalda vegna vinnu við leyfisumsóknir 
vegna auðlindanýtingar, útgáfu leyfa og eftirlits með þeim. Landsvirkjun hefur kynnt sér málið og þakkar 
tækifærið til samráðs. 

Landsvirkjun fagnar markmiðum lagasetningarinnar um að stuðla að gagnsærra ferli leyfisveitinga ásamt 
því að þjónusta við umsækjendur verði bætt, þ.m.t. með styttri afgreiðslutíma erinda. Um brýnt málefni er 
hér að ræða en langir afgreiðslutímar stofnunarinnar geta haft kostnaðarsöm áhrif á verkefni og hindrað 
framgang þeirra. Jafnframt er gjaldtakan í samræmi við meginreglurnar um að sá sem mengar eða nýtir 
greiðir. Landsvirkjun telur þannig að þessar breytingar séu jákvæðar og lýsir yfir stuðningi við framkvæmd 
þeirra.

Í útfærslu áformaðrar gjaldtöku vill Landsvirkjun þó benda á að gæta þurfi vel að því að kostnaður verði 
fyrirsjáanlegur gagnvart umsóknaraðila. Upplýsa þurfi umsækjendur vel um hvað teljist fullnægjandi 
leyfisumsóknir og athuga sérstaklega gagnsæi í gjaldtöku vegna eftirlits. 

Í samráðsskjölum er gert ráð fyrir tekjum á bilinu 6-13 milljónir króna að meðaltali á ársgrundvelli en þó tekið 
fram að „verðskrá muni þróast á næstu árum til að endurspegla betur raunvinnuframlag stofnunarinnar“. 
Mikilvægt er því að haldið sé vel utan um tímaskráningar vegna  leyfisveitinga og að það renni til viðkomandi 
starfsemi innan stofnunarinnar. 

Virðingarfyllst,

Kristín Linda Árnadóttir Þórólfur Nielsen
Aðstoðarforstjóri Forstöðumaður stefnumótunar og sjálfbærni

